
Gysgaça beýan

Polimer gurluşly düzüminde ýod saklaýan ýodinol, ýodly krahmally erginleriň spektrofotometrik 
düzümleri öwrenildi. Olaryň antibakterial häsiýetleri 4 görnüşli mirokulturalarda barlanyldy, 
biologiýa işjeňliginiň hatary işlenip düzüldi. Spektrofotametrik seljermeleriniň esasynda, ýodyň 
kompleks emele getiriji häsiýetleri öwrenildi. Düzüminde ýod saklaýjy derman serişdeleriniň ulanyş 
möhletiniň olaryň erginlerindäki kompleks emele getiriji ýoduň durnuklylygyna baglydygy ýüze 
çykaryldy.
Esasy sözler: ýod, ýodly krahmal, ýodinol we olaryň erginleri, spektrofotometrik seljermeler, ýoduň 
toplum birleşmeleri, antibakterial, mikrokulturalar, ýoduň komplekisli ionlary, birleşmeleriň biologik 
işjeňligi, ulanyş möhleti.

Ýod we onuň birleşmeleri durmuşda örän giňden – azyk senagatynda, saglygy goraýyşda, derman 
senagatynda we başgalarda giňden ulanylýar. Ýodly önümleriň, derman serişdeleriniň netijeliligi, köp 
derejede ýoduň fiziki-himiki häsiýetlerine, saklanyş şertlerine, ulanyş möhletine we ş.m. baglydyr. 
Ýoduň bu aýratynlyklary ylaýta-da, ýod saklaýjy meňzeş polimer gurluşly antibakterial häsiýetli 
derman serişdeleriniň aýratynlyklaryny öwrenmäge zerurlyk döredýär.

Spektrometriýa seljermeleri öwrenilen ýod düzümli polimer gurluşly derman serişdeleri, 
Türkmenistanyň Saglygy goraýyş we derman senagaty ministirliginiň Jemgyýetçilik saglygy we iýmit 
merkezinde kesel dörediji, arassa kulturalarynda barlanyldy (Türkmenistanyň Saglygy goraýyş we 
derman senagaty ministirliginiň Jemgyýetçilik saglygy we iýmit merkeziniň 19.10.2022 ý. senedäki 
3-07/1249 belgili haty bilen iberilen netijenama). Barlaga gatnaşan polimer düzümli ýod saklaýjy 
derman serişdeleriniň häsiýetleri we olaryň mikrokulturalara täsiriniň netijeleri tablisada getirilýär.

Barlaglar şu aşakdaky mikrokulturalarda geçirildi:
1.	 Escherichia coli;
2.	 Pseudomonas aeruginosa;
3.	 Candida albicans;
4.	 Staphylococcus aureus.
Barlaglar üçin alnan derman serişdeleri 1:0; 1:1; 1:2; 1:4; 1:6; 1:8 gatnaşyklarda, suw bilen 

gowşadylan şertlerde geçirildi. Barlaga gatnaşan derman serişdeleri şu aşakdaky aýratynlyklara eýe. 
Ýodly krahmal – bu 9g iýmitlik krahmalyň suwda gaýnadylyp, otag temperaturasynda 1g ýod, 3g kali 
ýodidi bilen baýlaşdyrylan erginidir (В.О. Мохнач, 1962). Onuň kesel bejeriji häsiýeti geçen asyryň 
40-njy ýyllaryndan bäri bellidir.

Ýodinol, esasynda doýmadyk uglewodorodyň önümi bolan winil spirtiniň polimerleşmeginden 
emele gelen poliwinil spirtiniň ýod bilen emele getiren suwdaky erginidir (В.О. Мохнач, 1962). Spirtiň 
gurluşyndaky goşa baglanşygyň bozulmagy bilen, winil spirt polimerleşýär, gidrookisil topardaky 
wodorod işjeň ýagdaýa geçýär. Spektrofotometrik barlaglara görä, ýoduň suwdaky ergininde (I2- I

--
H2O) I-, IO-, I2 we I3

- görnüşli ýodlaryň bardygyny tassyklaýar (П.Д. Евдокимов, 1963).
Ýodinolyň I-, I2 poliwinil, H2O-düzümli ergininde geçirilen spektrofotometrik barlaglarda 

ýokardaky görnüşli ýodlardan başga-da, I+ görnüşli kompleks ionuň emele gelýändigini tassyklaýar.

Belli bolşy ýaly, ýodometrik titrlemäniň seljerme işlerinde ulanylýan krahmalyň suwdaky ýodly 
ergini 10–12oC-de 5 gije-gündiziň dowamynda özüniň mawy reňkiniň durnuklylygyny saklaýar. 
Emma, şeýle usul bilen satuwdan alnan ýeralmanyň, tüwiniň krahmallaryndan taýýarlanan suwdaky 
erginlerine guýlan ýoduň ýodly kalidäki ergini, dessine eremeýän görnüşe geçýär. Suwda erän krahmal, 
ýoduň ýodly kalidäki ergininde wagytlaýyn, durnukly, mawy-gök reňkli ergini emele getirýär.

Suwda ereýän krahmalyň esasy düzümini iýmitlik krahmalyň doly däl gidroliziniň önümi bolan 
amiloza eýeleýär. Amiloza, bu şahalanmadyk gurluşly, himiki formulasy C12H26O11, molekulýar 
massasy 50000–160000-e çenli bolan, sowuk suwda eremeýän, ýoduň ergininiň täsiri bilen mawy-
gök reňke boýalýan maddadyr (Научный отчет, 1997).

Iýmitlik krahmal kislotalaryň gyzdyrylan ergininiň gatnaşmagynda gidrolizlenýär.
Ýodinolyň we ýodimalyň (gidrolizlenen ýodly krahmalyň) spektrofotometrrik usuly bilen 

geçirilen barlaglaryň deňeşdirmeleri, ýodinoluň düzüminde organiki däl birleşmeli ýodlaryň, 
ylaýta-da I- ionuň mukdarynyň ýodimalyňka seredeňde agdyklyk edýändigini görkezdi. Ýodimalda 
ýoduň polimerler bilen emele getirýän kompleksli birleşmeleriň köpdügi belli edildi.

Ýodimal bilen meňzeş düzümli, emma dürli pH gurşawda geçirilen barlaglara görä, turşy 
(pH-1,5) gurşawda organiki däl birleşmeli ýodlaryň, ýagny I3

-, IO3
- ionlaryň köpelýändigi anyklandy, 

pH gurşawy 7-ä deň bolan ýodimalda ýod-krahmal kompleksiniň köpelýändigi, organiki däl ýodly 
birleşmeleriň mukdarynyň azalýandygy ýüze çykaryldy. Wagta baglylykda, 10 günüň dowamynda 
geçirilen barlaglarda, ýod-krahmal kompleksiň pH-yň 7-ä deň bolan gurşawda durnukly saklanýandygy 
anyk boldy.

Öwrenilen derman serişdeleriniň 1:0; 1:1; 1:2; 1:4; 1:6 gatnaşyklardaky suw bilen gowşadylan 
görnüşlerine 4 sany kesel dörediji mikrokulturalaryň edýän täsiriniň netijesi, tablisada getirilýär.

Esasy düzümi: I-, IO-, I2, I
-
3 bolan ýodinolyň, 1l-iň düzüminde 1g ýod, 3g kali ýodidini we 9g 

PWS-i (poliwinil spirtini) saklaýar. Ol ulanyş möhleti 3 ýyl bolan, düzüminde I-, I2, I3
- , IO, PWS- I+ 

kompleks ionuny saklaýan durnukly düzümli derman serişdesidir.
Kislota bilen gidrolizlenmedik, gaýnadylyp eredilen krahmally suwda degişli mukdarda ýody, 

kali ýodidi eredilen erginiň antibakterial häsiýeti, ýodinolyňky bilen deň güýçlüdir, emma ýod 
krahmal kompleksiniň gowşakdygy sebäpli, ulanyş möhleti gysgadyr.

Ýodimal-1, 1l-niň düzüminde ýoduň, kali ýodidiniň, krahmalyň degişlilikde 1, 3, 9g-y we duz 
kislotasynyň 4g-y saklanýar (Е.С. Хотинский, 1953). Bu derman serişdeleriniň antibakterial häsiýeti 
I-, I2, I3

- I Cl we krahmal I+ kompleks-ionunyň täsirinde ýüze çykýar. Bu aýratynlyklar onuň ulanyş 
möhletin 180 güne çenli uzalmagyna şert döredýär.

Ýodimal-2, kükürt kislotasy bilen gidrolizlenen we hek süýdi bilen neýtrallaşdyrylan ýod 
saklaýjy krahmalyň erginidir (Ç.A. Kulyýew, 2022). Onuň düzüminde: I-, I2, I

-
3, krahmal -I+ kompleks 

ionlaryny, şeýle-de ujypsyz mukdarda SO4
2- ionlary saklaýar. Onuň ulanyş möhleti 360 güne çenlidir.

NETIJE

1. Polimer gurluşly ýod saklaýjy derman serişdeleri bolan ýodinoluň, ýodly krahmalyň suwdaky 
ergininiň, duz we kükürt kislotalary bilen gidrolizleşen krahmalyň erginleriniň ýodly birleşmeleriniň 
dört görnüşli mikrokulturalaryň täsirinde, antibakterial häsiýetleri öwrenildi we olaryň biologik 
işjeňliginiň şu aşakdaky ýaly artyş hatary kesgitlenildi.
Ýodimal-1> ýodinol= ýodly krahmal> ýodimal-2.

2. Geçirilen spektrofotometrik barlaglaryň esasynda, polimer-1+ kompleks ionlary bolan 
ýodinoluň, ýodimal-1, ýodimal-2 kislotasyz gidrolizlenen ýodly krahmal derman serişdeleriniň 
çepden saga tarap wagta görä durnuklydygy, ulanyş möhletiniň dowamlydygy anyklandy.

3. Duz, kükürt kislotalarynyň we diňe suwuň täsirinde gidrolizlenen krahmalyň ýodly 
birleşmeleriniň antimikrob häsiýetliniň biologik işjeňliginiň artyş hataryny degişlilikde, şu aşakdaky 
ýaly aňladyp bolar:

Ýodimal-1> ýodimal-2> ýodly krahmal.

